
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 3-Ի N 407-Ն ՈՐՈՇՄԱՆ ՄԵՋ ԼՐԱՑՈՒՄ և ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն


	1.
	Ֆինանսների նախարարություն

	«Հայաստանի Հանրապետության կառավարության 2003 թվականի ապրիլի 3-ի N 407-Ն որոշման մեջ լրացում և փոփոխություն կատարելու մասին» ՀՀ կառավարության որոշման նախագծի (այսուհետ՝Նախագիծ) վերաբերյալհայտնումենքհետևյալը.
Առաջարկում ենք Նախագծի նախաբանում հղում կատարել նաև «Պետական ոչ առևտրային կազմակերպությունների մասին» ՀՀ օրենքի 5-րդ հոդվածին:

	
Ընդունվել է, հղումը լրացվել է:

	2.
	Պետական գույքի կառավարման կոմիտե
	«Հայաստանի Հանրապետության կառավարության 2003 թվականի ապրիլի 3-ի N 407-Ն որոշման մեջ լրացում և փոփոխություն կատարելու մասին» ՀՀ կառավարության որոշման նախագծի վերաբերյալ,  առաջարկում եմ Նախագծում նախատեսել դրույթ՝ «Հատուկ կացարան» ՊՈԱԿ-ի հետ ՀՀ Կոտայքի մարզի Աբովյան քաղաքի 6-րդ միկրոշրջանի թիվ 4 հասցեում գտնվող 20000 քառ. մետր մակերեսով հողամասի անհատույց օգտագործման պայմանագրի կնքման վերաբերյալ՝ առաջնորդվելով ՀՀ հողային օրենսգրքի 75-րդ հոդվածի պահանջներով: 

	
Ընդունվել է, ՀՀ հողային օրենսգրքի 75-րդ հոդվածի կարգավորումներին համապատասխան լրացում կատարվել է:

	3.
	Արդարադատության նախարարություն
	1.«Հայաստանի Հանրապետության կառավարության 2003 թվականի ապրիլի 3-ի N 407-Ն որոշման մեջ լրացում և փոփոխություն կատարելու մասին» ՀՀ կառավարության որոշման նախագծի 1-ին կետի 1-ին ենթակետում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:

	Խմբագրվել է լրացնել բառով:

	
	
	2.Նախագծի 1-ին կետի 1-ին ենթակետով նախատեսվում է «Հայաստանի Հանրապետության կառավարության 2003 թվականի ապրիլի 3-ի N 407-Ն որոշման 3-րդ կետից հետո լրացնել նաև «3.2-րդ» կետ, մինչդեռ նախագծով «3.2-րդ» կետ նախատեսված չէ: Այս առումով հիշյալ կետն անհրաժեշտ է վերանայել:

	«3.2-րդ» կետը հանվել է:

	
	
	3.Նախագծի 1-ին կետի 1-ին ենթակետով լրացվող «3.1-րդ» կետում խոսք է գնում Միգրացիոն ծառայությանը սեփականության իրավունքով պատկանող հողամասի մասին, մինչդեռ գտնում ենք, որ խոսքը պետք է գնա Հայաստանի Հանրապետությանը սեփականության իրավունքով պատկանող և Միգրացիոն ծառայությանն ամրացված գույքի մասին: Այս առումով նախագծի հիշյալ դրույթն անհրաժեշտ է խմբագրել:

	Առաջարկին համապատասխան խմբագրվել է:

	
	
	4. Նախագծի 1-ին կետի 1-ին ենթակետով լրացվող «3.1-րդ» կետում նշվում է «տարածքային կառավարման և ենթակառուցվածքների նախարարության միգրացիոն ծառայություն», իսկ նախագծի 1-ին կետի 2-րդ ենթակետում՝ «տարածքային կառավարման և ենթակառուցվածքների նախարարության ենթակայությամբ գործող միգրացիոն ծառայություն»: Այս առումով հիշյալ դրույթներն անհրաժեշտ է վերանայել՝ համապատասխանեցնելով միմյանց:

	Դրույթները համապատասխանեցվել են:

	
	
	5.Նախագծի 2-րդ կետի համաձայն՝ Միգրացիոն ծառայության պետին հանձնարարվում է 6 ամսյա ժամկետում հաստատել ՊՈԱԿ-ին անժամկետ և անհատույց օգտագործման իրավունքով ամրացվող գույքի կազմը, մինչդեռ նախագծի 1-ին կետի 1-ին ենթակետի համաձայն՝ ՊՈԱԿ-ին անժամկետ և անհատույց օգտագործման իրավունքով ամրացվում է միայն նույն կետում նշված 20000 քառ. հողամասը: Այս առումով անհրաժեշտ է հստակեցնել, թե ինչ գույքի կազմի հաստատման մասին է խոսքը:

	Չի ընդունվել: «Հատուկ կացարան» պետական ոչ առևտրային կազմակերպությանը սեփականության իրավունքով հանձնվող և ամրացվող գույքի կազմը հաստատված է՝ համաձայն Հայաստանի Հանրապետության կառավարության 2003 թվականի ապրիլի 3-ի N 407-Ն որոշման 5-րդ կետի ա ենթակետի: Հաշվի առնելով, որ գույքի կազմը համալրվում է, անհրաժեշտ է այն արտացոլել նախ հաստատված գույքի կազմի ցանկում, որով էլ պայմանավորված է Նախագծի 2-րդ կետի կարգավորումը:

	
	
	6.Նախագծի 2-րդ կետում «6 ամսյա» բառերից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:

	Լրացումը կատարվել է:

	
	
	7. Նախագծում անհրաժեշտ է նախատեսել դրույթներ՝ նախագծով նախատեսված հողամասի պետական գրանցման իրականացման ժամկետների վերաբերյալ:

	Նախատեսվել է պետական գրանցման ժամկետ:



